
KPA lë në fuqi shkarkimin e këshilltares 

ligjore Ana Golloshi 
Këshilltarja ligjore pranë Gjykatës Administrative të Apelit u shkarkua në shkurt të 

vitit 2019 pasi nuk arriti të justifikonte pasurinë me burime të ligjshme. 

Kolegji i Posaçëm i Apelimit, KPA vendosi të mërkurën lënien në fuqi të vendimit të 
Komisionit të Pavarur të Kualifikimit, KPK për shkarkimin nga detyra të këshilltares 
ligjore pranë Gjykatës Administrative të Apelit Tiranë, Ana Golloshi. 

Trupi gjykues i Kolegjit të Posaçëm të Apelimit, që shqyrtoi ankimin e Golloshit 
kundër vendimit të KPK përbëhej nga Sokol Çomo kryesues, Luan Daci relator dhe 
Albana Shtylla, Ina Rama e Natasha Mulaj anëtarë. 

Komisioni i Pavarur i Kualifikimit vendosi më 13 shkurt 2019 të shkarkojë nga detyra 
këshilltaren ligjore Ana Golloshi pasi u identifikuan probleme në kriterin e pasurisë. 
Sipas KPK, nga analiza financiare rezultoi se Golloshi dhe të afërmit e saj 
dispononin 2.3 herë më shumë pasuri nga sa mund të dokumentonin. 

Edmond Hoxhaj është gazetar i Rrjetit Ballkanik për Gazetari Investigative në 
Shqipëri. Ai ka punuar më herët për gazetën “Shqip”. Ai ka përfunduar studimet në 
Universitetin e Tiranës në degën Gjuhë-Letërsi. Hoxhaj ka punuar që nga viti 2001 
në disa media të shkruara, ku ka mbuluar çështjet e aktualitetit dhe të drejtësisë. 

